
Razzissem en ils Stadis Unids
Il pajais da Donald Trump

DA GUIU SOBIELA-CAANITZ

� En gnanc in mais elegia il pievel
dals Stadis Unids (passa 320 milliuns
olmas) il chau dal pajais per quatter
onns. Segir: Quai na resguarda betg
nus sco burgaisas e burgais da la Sviz-
ra; lezza n’è gnanca limitrofa dals Sta-
dis Unids. Ma 12,4% da noss exports
van là, e quel pajais dominescha in’all
ianza defensiva che cumpiglia era noss
trais gronds stadis vischins. Il dollar è
anc adina la valuta principala dal mund,
e l’englais american ses linguatg princi
pal. Da Bumaun survegn la superpus
sanza in nov chau dal stadi. Quel dals da
vos otg onns, Barack Hussein Obama, è
stà l’emprim president nair en l’istorgia
dal pajais: Ses bab derivava da l’Africa da
l’ost, e Barack era gia stà l’unic senatur
nair, decennis suenter l’emprim presi
dent catolic (John Fitzgerald Kennedy,
1917–1963). Blera glieud ha salidà
l’elecziun d’Obama 1908 sco l’entschat
ta d’in temp nov, in temp senza razzis
sem. Segir: Ins aveva mazzà Kennedy,
ma ins n’ha per cletg betg mazzà Obama.
Però uss as palenta adina dapli en il pa
jais ch’il razzissem viva anc adina, anzi,
ch’el mazza ad in mazzar e che sias un
frendas n’èn betg mo nairas, mabain er
immigradas da lingua spagnola. Il cum
bat electoral sa splega en in clima da pro
fund malesser social, tant pli che la poli
tica agressiva da la Russia augmenta la
tensiun internaziunala. Il schurnalist
franzos Michel Floquet, correspundent
da TFI ed LCI a Washington da 2011 a
2016, ha gist publitgà in essai fitg critic
davart ils Stadis Unids (1). I suonda in
commentari dals chapitels 8 e 15.

Policists alvs cunter
umans nairs senz’armas

«A Los Angeles il 1992 (…) han sis dis
da violenza e sblundregiada fatg 53 un
frendas e passa 2000 blessads (…) suen
ter l’absoluziun scandalusa da policists

alvs ch’avevan pitgà ensemen in um
nair» (p. 125). Ma l’unda actuala da
murdraretschs da nairs commess da po
licists alvs ha entschavì ils 9 d’avust 2015
a Ferguson (Missouri). «Brown (18) era
senz’armas. Policist Wilson ha sajettà
dudesch giadas. Ins ha lura sistì l’inqui
siziun (…). Durant ils tumults han ins
dà fieu a duas u trais butias ed insaquants
autos. Quai ha chaschunà temas exi
stenzialas. Uschia ha entschavì ina seria
d’abus polizials, (…) adina cun in poli
cist alv ed in’unfrenda naira» (pp. 124–
125). L’autur rapporta da plis cas, t. a.
quest: «In Cleveland [en l’Ohio] è in pèr
senz’armas che n’era betg sa fermà tar ina
controlla stradala mort en ses autos cun
138 (!) ballas; las davosas 15 aveva in po
licist, muntà sin il viertgel dal motor,
tratg tras il paravent. Ins pudess dar ina
lunga glista; bunamain mintga giada
manegiava la giustia suenter ch’ins na
duaja betg proceder legalmain (…).
2015 a Baltimore [en il Maryland] è in
tumult bunamain rut ora cur che la po
lizia ha assassinà in giuven nair. Lura ha
il pajais chapì ch’i na sa tractia betg d’ina
simpla novitad, (…) mabain d’in sistem
(…). Las medias han chattà ora ch’ins
haja purtà plant 317 giadas cunter la ci
tad da Baltimore, da 2011 a 2014, pervi
da violenzas, arrestaziuns e detenziuns
illegalas. Para 100 da quels plants han
manà a sentenziar la citad: Aifer quatter
onns ha’l stuì pajar passa 5,7 milliuns $
indemnisaziun (…). Dapi 1993 ha Chi
cago pajà 85 milliuns $ a las unfrendas
da sia polizia (…). Il president da la ci
tad è sa perstgisà en tutta furma tar la po
pulaziun dal ghetto nair da Chicago»
(pp. 125–129).

Ina minoritad che crescha
«La populaziun da ‘Latinos’ (…) è oz la
segunda unfrenda da violenzas polizialas
(…). I sa tracta dals ‘Latinos’ uffizials;
tiers vegnan 11–12  milliuns ‘Latinos’
clandestins (p. 135). A Puerto Rico èn

99,5% da la populaziun da lingua spa
gnola. En ils territoris suandants, parts
dal México fin a 1848, èn passa 20% da
la populaziun «latina»: Nov México
45%, California e Texas 38,2%, Arizona
30,2%, Nevada 27,3%, Colorado 21%.
Tier vegn la Florida (23,2%). Floquet:
«‘Latinos’ e nairs han fatg Obama. I
l’han elegì adina puspè: 93% dals nairs,
75% da la gruppa da lingua spagnola.
Per Obama vuscha mo ina pitschna part
da la gruppa alva; el è il president da las
minoritads (…). Ma lezzas vegnan plaun
a plaun maioritads (…). La superpus
sanza sto far pasch cun sasez
ra la Partida democratica d
Partida republicana percun
sta sin ina defensiun da la po
va che la condemna a pli lun
Dalonder la tensiun d’oz tranter l
minanzas» (pp. 135–136). «Segu
‘US Census Bureau’ discurrivan il
mo 28,1 milliuns umans spagnol 
sa; il 2014 eran els 39,2 milliuns» (
ses essai, publitgà l’avrigl 2016, h
Floquet: «Trump [il candidat re
can] di savens absurditads e perm
gularmain entiras gruppas sociala
femnas, ils ‘Latinos’, dacurt er ils
lims (…). El ha 5,6 milliuns adh
sin Twitter, uschè blers sco Hillary
ton (…). En questa entschatta 20
decleran 40% da burgaisas e burga
dependents’; i na sustegnan pia n
da las duas partidas tradiziunalas
230–231). Ussa, mez october, par
«absurditads» da Trump surfatga
Clinton na para betg da sdruaglia
tusiassem; insaquants vegnan a vu
per candidats alternativs. Ils 8 d
vember vegn in pajais en crisa mor
eleger probablamain sia emprima 
denta; dat quai in schlantsch nov?

1. Michel Floquet, Triste Amérique. Le vra
ge des Etats-Unis. Paris (Les Arènes, 
ISBN 978-2-35204-500-7) 2016.
2. Wikipedia, Idioma español en Estados
dos.

La BCG preschenta soluziuns digitalas 
� (cp) La Banca Chantunala Grischu-
na demonstrescha sin ses stans a l’IL-
HGA a Glion resp. a la Landquarter 
Mäss meds d’agid digitals nizzaivels. 
Ella preschenta tranter auter il nov as-
sistent da finanzas persunal incl. l’app 
mobile sco era models da 3D virtuals 
ed interactivs per persunas che s’inte-
resseschan per abitaziuns e chasas.
La Banca Chantunala Grischuna è pre
schenta mintg’onn a differentas fieras re
giunalas. Quest atun stat en il center dals 
stans a Glion e Landquart la preschenta
ziun da soluziuns digitalas.

L’assistent da finanzas persunal – te
gnair la survista a moda cumadaivla e se
gira. Collavuraturas e collavuraturs pre
schentan al stan da la BCG l’app GKB 
Mobile Banking cun il nov assistent da 
finanzas persunal. Las clientas ed ils 
clients profiteschan uschia d’ina survista 
cumplessiva da tut las transacziuns e 
d’ina survista da las expensas ordinada te

nor categorias. Ultra da quai vegnan 
mussadas las entradas e las expensas sco 
er ina simpla planisaziun dal budget. Ul
teriuras infurmaziuns ed in film d’expli
caziun chattais vus sin gkb.ch/finanzas
sistent.Senza vesair in’abitaziun, ina cha
sa u stanzas da biro al lieu èsi grev per per
sunas interessadas da sa far in maletg da 
l’object. Il portal d’immobiglias svizzer 
newhome.ch da 17 bancas chantunalas 
porscha la soluziun. Als stans da fiera da 
la BCG vegnan ils visitaders infurmads 
co che pon vegnir commerzialisadas im
mobiglias grazia a la nova purschida. 
Cun models da 3D survegnan persunas 
interessadas in’invista virtuala en las lo
calitads, pon sa mover en quellas ed en
drizzar ellas tenor lur giavischs ed ideas.

La Banca Chantunala Grischuna è preschenta 
dals 13 fin ils 16 d’october a l’ILHGA a Glion e 
dals 21 fin ils 23 d’october a la Landquarter 
Mäss. Ella sa legra da numerus giasts a ses 
stans.

Tge è propi tipic grischun?
La «Terra Grischuna» preschenta diversas fatschettas persuenter

� (anr/gc) La novissima «Terra Gri-
schuna» (5/2016) dat cun bels texts e 
maletgs reussids in’invista e survista 
simpatica da quai ch’ins po contem-
plar e considerar sco insatge ch’è tipic 
grischun – tar carstgauns e chaussas. 
Quai va dentant bler pli lunsch che sur 
clischas ora sco: terra dals capricorns, il 
pli popular dialect svizzer, multifariadad 
linguistica, tradiziun da chant e musica, 
originals e maistersprofessiunists sin di
vers champs.

Caracteristic per ils abitants
Cuss. guv. Mario Cavigelli caracterise
scha Grischunas e Grischuns sco zais, 
perseverants e mintgatant era stinads. Els 
èn dentant – tenor il magistrat – atta
schads ed averts vers esters e novaziuns. – 
In proverbi per far spass ord la Surselva 
di che gnanc Dieu sappia tge ch’in Gri
schun patratgia. Schebain quai ha da far 
cun las atgnadads culturalas en il chan
tun da las 150 valladas u plitost cun la 
serradadad proverbiala dals abitants en 
muntogna resta avert.

L’animal en la vopna grischuna
Il capricorn è in animal cun status da 
simbol. Cun Gian e Giachen fan dus ca
pricorns dapi onns tras spots pli u main 
originals reclama turistica per il Gri
schun en la televisiun. Quai sa fetschia – 
tenor il nov directur da Grischun Vacan
zas Martin Vincenz – bain ed original
main. En il Grischun datti enturn 6000 
capricorns. Dapi 500 onns sa chatta el 
era sin la vopna da l’uvestgieu da Cuira e 
dapi 200 onns sin quella dal chantun. Sia 

corna è tschertgada sco trofea da cha
tscha. Na surstar fai perquai era ch’ina 
contribuziun è deditgada a la chatscha ed 
als chatschadurs dal Grischun – sco in
satge tut spezial.

Cuntrada da chant e musica
L’allusiun a chant e musica en il Grischun 
n’astga betg mancar. Menziunads vegnan 
t. a. chors renumads rumantschs: Il Can
tus Firmus Surselva ed il Chor viril Sur
ses. Deplorà vegn dentant ch’il dumber 
da chors da l’uniun chantunala è sa redu
cì da 1998 fin 2014 da 144 sin 131 e quel 
dals commembers  per passa 1000 sin anc 
4200. 

Sco il pli enconuschent cumponist 
grischun vegn Gion Antoni Derungs al

legà, ma era Tumasch Dolf, Duri Sialm,
Armon e Robert Cantieni sco Otto Bar
blan s’audan latiers. Gion  Balzer Casa-
nova è vegnì distinguì 2009 per la pli bel
la chanzun rumantscha «La sera sper il
lag». Legraivel è ch’i dat spezialmain en
la Rumantschia ina retscha considerabla
dad enconuschents chantadurs, chanta
duras, dirigents, cumponists e solistAs
giuvens.

Ils pli originals e renconuschids
Interessanta è la glista dals 10 pli origi
nals e renumads Grischuns. Tranter
quels sa chattan er: Il plevon Johann
Künzle (enconuschent er en terra ru
mantscha sco «Pfarrer Künzle») cun sia
medischina natirala, Renzo Blumenthal, 
mister Svizra 2005 ed il cabarettist Zarli
Carigiet. Sin rang in figurescha dentant
Alois Carigiet che ha fatg ils maletgs per
l’«Uorsin» – tenor il cudesch da Selina
Chönz.

En il Grischun è vegnì construì au
tenticamain. Plirs architects sco Peter
Zumthor e Gion A. Caminada èn renco
nuschids e vegnids distinguids. Tar quels
s’audan er ils architects Capaul Blumen-
thal, Glion, sco er Men Duri Arquint e 
Corina Menn.

Sut il titel «Maluns, capuns e…» in
terpretescha Andreas Caminada, bain il
pli enconuschent cuschinier grischun e
svizzer, la cuschina da noss chantun. El
haja cumponì aposta per questa «Terra
Grischuna» da nov duas tipicas speziali
tads grischunas. – Anc bleras e variadas
contribuziuns èn cuntegnidas en questa
bella ediziun da la «Terra Grischuna».

Francestg d’Assisi, 
il sogn de tuts (Part 3)

